ԱՄՓՈՓԱԹԵՐԹ  
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՒ ՎԵՐԱԿԱՌՈՒՑՄԱՆ ԵՎ ԶԱՐԳԱՑՄԱՆ ՄԻՋԱԶԳԱՅԻՆ ԲԱՆԿԻ ՄԻՋԵՎ «ԿԱՆԱՉ, ԴԻՄԱԿԱՅՈՒՆ ԵՎ ՆԵՐԱՌԱԿԱՆ ԶԱՐԳԱՑՄԱՆ ՔԱՂԱՔԱԿԱՆՈՒԹՅԱՆ ՎԱՐԿ» ՎԱՐԿԱՅԻՆ ՀԱՄԱՁԱՅՆԱԳՐԻ  ՍՏՈՐԱԳՐՄԱՆ ԱՌԱՋԱՐԿՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ ֆինանսների նախարարություն
	07․03․2023թ․

	
	№ 01/5-2/4371-2023

	Հայաստանի Հանրապետության (այսուհետ՝ Վարկառու) ու Վերակառուցման և զարգացման միջազգային բանկի (այսուհետ՝ Բանկ) միջև «Կանաչ, դիմակայուն և ներառական զարգացման քաղաքականության վարկ» վարկային համաձայնագրի նախագծի (այսուհետ՝ Համաձայնագիր) համաձայն՝ Բանկը համաձայնում է Վարկառուին տրամադրել 92,300,000 եվրո գումարի (100 միլիոն ԱՄՆ դոլարին համարժեք) չափով վարկավորում հետևյալ պայմաններով և դրույթներով.
•	վարկի մասհանման արժույթ՝ եվրո,
•	վարկի տարեկան տոկոսադրույք՝ ֆիքսվող 6-ամսյա EURIBOR (ֆիքսվում է վարկի ամբողջ գումարի համար՝ 90 մլն եվրո գումարից ավել ներկայացված միանվագ մասհանման հայտի դեպքում) + լողացող սպրեդ (թարմացվում է Բանկի կողմից եռամսյակային կտրվածքով): Բանակցություններից առաջ ձևավորված ինդիկատիվ տոկոսադրույքը կազմել է 3.492% (2.822%+0.67%),
•	վարկային միջոցների մասհանման եղանակ՝ մեկ մասհանման հայտի միջոցով,
•	վարկի մարման ժամկետ՝ 19 տարի, որից արտոնյալը՝ 5 տարի,
•	վարկի սպասարկման գծով վճարումները կատարվում են կիսամյակային կտրվածքով` յուրաքանչյուր տարվա հունիսի 15-ին և դեկտեմբերի 15-ին,
•	մայր գումարի մարումն իրականացվելու է սկսած 2028թ. հունիսի 15-ից մինչև 2041թ. հունիսի 15-ը՝ վարկի գումարի 3.57% հավասարաչափ չափաբաժիններով, իսկ վերջին մարումը՝  2041թ. դեկտեմբերի 15-ին՝ վարկի 3.61%-ի չափով,
•	պարտավորության վճար՝ տարեկան 0.25% դրույքաչափ, հաշվարկվում է վարկի չմասհանված գումարի նկատմամբ, հաշվարկվում է համաձայնագրի ստորագրումից 60 օր հետո, վճարվում է տոկոսավճարների վճարման հետ միաժամանակ,
•	միանվագ կոմիսիոն վճար՝ վարկի գումարի 0.25%-ի չափով, որը պետք է վճարվի Վարկառուի սեփական միջոցների հաշվին ոչ ուշ քան Համաձայնագրի ուժի մեջ մտնելուց 60 օրվա ընթացքում, և որը կազմում է 230,750 եվրո,
•	վարկի ամբողջական մասհանումից հետո Վարկառուն իրավունք ունի փոխարկել լողացող տոկոսադրույքը ֆիքսված տոկոսադրույքի, և հակառակը, ինչպես նաև կատարել արժույթի փոփոխություն: 
Այսպիսով՝ Վարկառուն պարտավորվում է վերոհիշյալ պայմաններով և դրույթներով սպասարկել և մարել վարկը:
	Ընդունվել է ի գիտություն:

	2. ՀՀ արդարադատության նախարարություն
	24.02.2023թ.

	
	№ 14.2/8870-2023

	Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում ենք, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման:  
	Ընդունվել է ի գիտություն:


	3. ՀՀ արտաքին գործերի նախարարություն
	22.02.2023թ.

	
	№ 1111/8763-23

	Հայաստանի Հանրապետության և Վերակառուցման և զարգացման միջազգային բանկի միջև «Կանաչ, դիմակայուն և ներառական զարգացման քաղաքականության վարկ» վարկային համաձայնագրի նախագծով նախատեսվում է 100 մլն դոլարի չափով վարկ տրամադրել Հայաստանի Հանրապետությանը: Նախագծով սահմանված ծրագրի շրջանակներում Վարկառուի կողմից իրականացվող գործողություններն ուղղված են լինելու կլիմայի նկատմամբ դիմակայունության բարելավմանը, կլիմայի փոփոխության հետևանքների մեղմացմանը, սոցիալական հավասարության ամրապնդմանը, մարդկային կապիտալի զարգացման խթանմանը և պետական հատվածի կառավարման արդյունավետության բարձրացմանը:
Ելնելով վերոգրյալից և առաջնորդվելով «Միջազգային պայմանագրերի մասին» օրենքի 5-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում Հայաստանի Հանրապետության, և Վերակառուցման և զարգացման միջազգային բանկի միջև «Կանաչ, դիմակայուն և ներառական զարգացման քաղաքականության վարկ» վարկային համաձայնագրի ստորագրումը։ 
Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
Միաժամանակ՝ առաջարկում ենք՝	
[bookmark: _GoBack]	- հիմք ընդունելով օրենքի 17-րդ հոդվածի պահանջը՝ համաձայն որի, միջազգային պայմանագիրն ուժի մեջ է մտնում և կիրառվում օրենքով սահմանված վավերացման կամ հաստատման ընթացակարգերի ավարտից հետո՝ այդ պայմանագրով սահմանված կարգով և պահից, նախագծից հանել 5.01 հոդվածով սահմանված համաձայնագրի ուժի մեջ մտնելու համար լրացուցիչ պայման սահմանող դրույթը:	
	- Նախագծի 5.02 հոդվածը շարադրել հետևյալ խմբագրությամբ.	
	"This Agreement shall enter into force on the date on which the Bank receives a notification by the Borrower through diplomatic channels confirming the completion of the internal procedures of the Republic of Armenia necessary for its entry into force. The Bank shall inform the Borrower of the date of the receipt of this notification."
	Ընդունվել է ի գիտություն:











Ընդունվել է, բանակցությունների ընթացքում կատարվել են համապատասխան փոփոխություններ՝ համաձայն «Վերակառուցման և զարգացման միջազգային բանկի վարկերի ընդհանուր պայմաններ» փաստաթղթի:

	5. ՀՀ ՏԿԵՆ Պետական գույքի կառավարման կոմիտե
	21.02.2023թ.

	
	№ ԳՍ/17.1/5237-2023

	Ի պատասխան Ձեր գրության՝ կապված ՀՀ վարչապետի 17.02.2023 թվականի թիվ 02/06.5/5721-2023 հանձնարարականի կատարման հետ՝ հայտնում ենք, որ «Հայաստանի Հանրապետության ու Վերակառուցման և զարգացման միջազգային բանկի միջև «Կանաչ, դիմակայուն և ներառական զարգացման քաղաքականության վարկ» վարկային համաձայնագրի  նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:











